
OS CALVARIOS

No me mueve, mi Dios, para quererte
el cielo que me tienes prometido,
ni me mueve el infierno tan temido
para dejar por ello de ofenderte.

Td me mueves, Seior, muéveme el verte
clavado en una cruz y escarnecido,
muéveme ver tu cuerpo tan herido,

muévenme tus afrentas y tu muerte.
Andnimo

INTRODUCION Por Manuel Aldao Portas

Os cruceiros son un dos signos de identidade da nosa terra galega, abundan e es-
tan espallados por todo o territorio, atopalos nas cidades, nas aldeas, no campo, nos
lugares mais insoélitos e recdnditos. A paisaxe de Galicia non seria a mesma se faltasen,
perderia emocion e misterio, porque ao pé de cada cruceiro hai unha motivacién, unha
lenda, unha historia, e, porque son froito da fe e do esoterismo que anifia na alma ga-
lega.

Non ocorre 0 mesmo cos calvarios, que como veremos son escasos. O titulo de “Terra
de Calvarios” correspdndelle a Bretafia, esa rexién da costa francesa que ten tantos la-
zos de irmandade coa nosa, onde tamén abondan os cruceiros, mais os seus calvarios
son monumentais. Situase o nacemento e desenvolvemento deste arte escultérico en-
tre os séculos XV e XVII.

Ainda que o obxectivo deste artigo € asomarnos aos calvarios galegos,dado que a Bre-
tafia foi o berce deste tipo de monumentos, estimamos de interese que, como introdu-
cién e para comparanza,describir lixeiramente o calvario breton de Tronoeén, que se
ben non é o mais monumental dos que podemos atopar nesta terra irma,si esta catalo-
gado como o mais antigo.

Este calvario estd situado a carén do fermoso santuario de NotreDame de Tronoeén,
preto da cidade de Saint-Jean-Trolimon, na fisterra bretona. Ten como base un cipo
cuadrangular dividido en tres faixas por unhas cornixas, e sobre a segunda e terceira
van asentadas as esculturas que escenifican algunhas
das etapas da vida de Xesus que nos refiren os Evan-
xeos. No primeira faixa, esculpido por todo o contorno
do cipo, encontramos as seguintes representacions:

' 12 Anunciacion, 22 Visitacion, 32 Adoracion dos Reis,

- 42 Presentacion de Xesus no templo, 52 Bautismo de
Cristo, 62 Bautismo dun xudeu, 72 Xesus ante os dou-
B tores, 82 O Xuizo derradeiro, 92 A derradeira cea, 102
Lavatorio dos pés e 1120racién do horto das oliveiras.
Na terceira seguindo a secuencia das escenas ante-
riores atopamos: 122 Xesucristo atado a columna, 132
= 1 As tres Marias, 142 Xesus aldraxado polos soldados,
152 Pilatos lavandose as mans, 162 Cristo levado por
® dous verdugos, 172 Portamento da cruz, 18° Resurrec-
- cion, 192 Baixada de Xesus os Limbos, 202 Noli me
angere.(Castelao:As cruces de pedra na Bretafia).

No|| me tangere Con esta expresién reco-
lle A Vulgata, no Capitulo 20, versiculo 17
do Evanxeo de San Xoan, as primeiras pa-
labras que Xesus resucitado lle dirixe a
Maria Magdalena, traducidas o castelan:
“No me toques”. Na escultura e na pintura
represéntase esta escena coa Magdalena
alargando a man cara a Xesus e el reti-
randose.

Na plataforma superior, coroando o0 monu-
mento, estan chantadas as tres cruces, a
de Xesus latina e mais alta, e a de Dimas
e Xestas un pouco mais pequenas e en
tau. Sobre o capitel da cruz de Xesus hai

catro anxos que recollen o sangue en cali-
ces, e na plataforma o pé das cruces te-
mos na fronte a Virxe Maria, San Xoan e
un monxe axeonllado na de Xestas, o mal
ladrén; no reverso a Virxe da Piedade con
Xesus morto no colo pegada a cruz cen-

tral, a Verdnica a esquerda e Santiago
Apéstolo, con traxe de peregrino, na de
Dimas.

Os ladréons aparecen espidos, pendurados
das cruces amarrados con cordas polos
brazos, Xesus presentase na forma tradi-
cional,con pano pudico, cravado con tres
cravos e o pé dereito sobre o esquerdo.

Na Bretafia catalogan como calvarios es-
tes grandes monumentos nos que desen-
volven a vida e a Paixén de Cristo esceni-
ficando o percorrido da Viacrucis ata o
Goélgota, ainda que non estean coroados
polas tres cruces. Como exemplo mostra-
mos o Calvario de Guimiliau datado en
1581.

Existen moitos calvarios con menor orna-
mentacidon ca estes monumentais, incluso
alguns, nun s6 mastro, tefien unha plata-
forma sobre a que sitlan as tres cruces
pequenas coas correspondentes imaxes.

OS NOSOS CALVARIOS

Os calvarios galegos son mais sinxelos e
escasos, non tefien esa escenografia dos
breténs. Si consideramos calvarios a re-
presentacién plena do drama do Gélgota,
e dicir, tres cruces coas tres vitimas: Xe-
sus, Dimas e Xestas, en Galicia s6 hai tres
que reunen estas condiciéns: o Calvario
de Beade, o do Castro Barbudo en Ponte-
caldelas e outro en Bueu.Hai logo numero-
sos conxuntos de tres cruces pero sen
imaxes, en alguns casos, s6 a cruz central
a ten. Na vecifia parroquia Coiro dasenos
xa os dous exemplos citados. Fronte a
porta principal da igrexa temos tres cruces
e s6 a central ten imaxe, na parte poste-
rior lateralmente a absida, hai un conxun-
to de tres que carecen de elas. Esta repre-
sentacidon das tres cruces, que a xente lle
adoita chamar “calvarios”, son frecuentes,
porque, nos Viacrucis con percorrido exte-
rior, a decimo segunda estacion acostu-
mabase representar asi. No Viacrucis que
Fernando de la Rua Freire, cura parroco
de San Martifio de Bueu, mandara erguer
o longo do camifio que vai dende a igrexa
de Bueu ata o pazo de Santa Cruz, preto
do portalén que da acceso o campifio da
capela polo lado sur, nun pequeno outeiro,
habia tres cruces, hai anos que desapare-
ceron, pero ainda asi, os vecifios vellos,
refirense ao sitio co topénimo de “o calva-
rio”. Hoxe da fe do feito da sua existencia,
a inscricibn que consta no pedestal do
cruceiro que esta fronte citada capela, di:
“Estas dieciseis cruces mandé hacer a su
costa el comisario D Frndo de la Rua que
era bad d sta fra. Afio d 1681”.Como ca-
torce representan as estacions do viacru-
cis, as outras duas para completar as de-
zaseis, corresponden a ese grupo de tres.

[Continuara]

OS CALVARIOS Por Manuel Aldao Portas

Outras representacions que tampouco vamos a
considerar calvarios pola sua parcialidade, dado
que representan un intre do Calvario, son os de-
sencravos.

En Galicia tamén temos un“calvario” de tres cruces
pequenas con imaxes, chantadas sobre unha plata-
forma montada en un s6 mastro, de fabrica pareci-
da aos que citdbamos da Bretafia. Dasenos este ca-
so no Baixo Mino, concello do Rosal, parroquia de
San Xoan de Tabagon, a beira da estrada que den-
de Tui nos leva a A Garda, nun miradoiro, do que
se domina o estuario do rio Mifio. E, ainda que esta
representacion, polo seu tamafo e forma de expo-
sicion, apartase un tanto do concepto do calvario completo, considero importante divul-
gar a sua existencia e expor as particularidades que presente.

CALVARIO DE TABAGON

Este pequeno calvario non ten inscricion de data, pero
estimase de mediados do sc. XX, (1950-1960). Chan-
touse para adobio do miradoiro que domina a desem-
. bocadura do rio Mifio. Consta dun baseamento de
- dous chanzos sobre o que se asenta un pedestal de
' forma cubica, sen enfeites, coas arestas altas bisela-
~ das. O mastro é cuadrangular coas aresta mortas. Re-
~ mata nun capitel cadrado que presenta un anxo alado
en cada cara. O abaco ten forma de cruz. Sobre el
asentase unha plataforma rectangular cos laterais de-
corados con flores en releve. Enriba desta plataforma temos o grupo escultérico das
tres cruces latinas coas correspondentes imaxes. A central, mais alta, é de formas cua-
drangulares con arestas mortas, no fronte ten a Xesus crucifi-
cado pendurado dos brazos, a cabeza degolada sobre o om-
breiro dereito e cos pes cruzados, o dereito sobre o esquerdo.
Ten pano pudico. No reverso da cruz estd a imaxe da Virxe
Maria co Neno no colo do brazo esquerdo, na man dereita pa-
rece ter unha pomba. A cabeza estd cuberta co manto, e o
ricto da sla cara amosa amargura. Repousa sobre unha pea- =
na cadrada sen labras.

As cruces laterais, mais pequenas, acubillanse debaixo do
brazos da central, son latinas de seccion cuadrangular. Os la-
dréns estan cravados a cruz, e non atados, como ocorre no &
calvario de Tronoeén e nos galegos, ambolos dous tefien a ca- &
beza volta mirando Xesus, nos demais Calvarios Xestas mira
para o lado contrario. O mastro, na cara frontal presenta a
Verdnica mostrando o pano. Toda a obra e de escasa labra.
Este calvario malia non ser moi antigo non representa unha
forma nova de expresar o Calvario, dado que na Bretafia, deste xeito, atopanse varios
con certa antiguidade.

[Continuara]

Por Manuel Aldao Portas
O CALVARIO DE BEADE

No concello de Beade (Ourense), fronte a
igrexa de Santa Maria, na comarca vinicola
do Ribeiro, elevado nun pequeno outeiro
® a0 que se accede por varios tramos de es-
caleiras atopamos este monumento. Cons-
ta de unha gran base construida con per-
piafios sobre & que se asenta este conxun-
. to escultdrico.

¥ Tefien pedestal cubico coas arestas altas
biseladas. Do pedestal central arranca un
mastro octogonal, que a vinte e cinco cen-
timetros do final presenta un colar torico. O capitel nace con un plinto circular tronco
cénico, decorado con formas ovoides, e sigue cadrado con follas nas esquinas e a face
dun querubin en cada cara, o dbaco e igualmente cadrado, coas esquinas mortas €
con volutas, os lados concavos. _ - "

A cruz é latina de formas cuadrangulares con arestas mor- &
tas, na fronte ten a Xesus cravado moi erguido, cos brazos F =
paralelos os da cruz e o pé dereito sobre o esquerdo. A ca- =
beza con coroa de espifios sobe por arriba dos brazos da
cruz e esté lixeiramente ladeada a dereita, con barba e bi-
gote amosa un sorriso retranqueiro. Esta cuberto con pano
pudico. En conxunto, nunha boa labra, a figura presentase
lanzal e estilizada.

| No reverso esta a Virxe Dolorosa coas mans recollidas en actitude oran-
 te, a cara mostra unha expresién doce e serena con un Sorriso enigma-
tico que lembra o da Gioconda. Ten manto €, por debaixo do habito,
| asoma un zapato que se pousa nunha cabeza. O mesmo que a de Xesus
' é unha figura alta e esvelta.

Os cruceiros dos ladréns tefien os mastros cilindri-
cos con capiteis, que arrancan de forma circular para
rematar con dbaco cadrado de lados céncavos, son co-
rintios con follas de acanto e volutas en cada esquina e
unha flor no centro de cada cara.

As cruces, igual que o mastro, son de labra cilindrica e en tau, am-
bos ladréns estén atados a cruz con cordas en brazos e pernas. Tefien
pano pudico. Como é tradicién en todos os calvarios, Dimas ponse coa
cabeza mirando a XesUs, e Xestas mira ao lado contrario. Os liques, o
musgo e outros lixos, non permiten apreciar nin destinguir ben os detalles das labras.

Este calvario non ten inscricién de data, pero a tradicion sitiao no sc. XVIII. Nou-
tros tempos formou parte dun viacrucis que comezaba na igrexa e do que ainda se
conservan varias cruces. Unha delas, a que esta orientada & fronte da igrexa presen-
ta un a cruz de Malta, emblema do Irmans de Xerusalén.

Este conxunto monumental estd formado polo calvario, as amplas escaleiras de
acceso, a capela de san Roque mesmo a beira, 0s retos do viacrucis e, sobre todo, a
igrexa renacentista que manifesta o esplendor e importancia da sUa orixe como sede
da Encomenda dos Irméns de Xerusalén, e cuxos dominios a convertian en cabeza de

todas as institucions dos Hospitalarios en
Galicia, dependendo sé do Priorado de
Castela.

Da igrexa compre destacar a alta torre ba-
rroca de tres tramos. No arranque, entre
duas pilastras, amosa un escudo coa cruz
de Malta encerrada nun circulo formado
con pequenas palmas, flanqueado por ra-
mos, tamén de palmas de maior tamano,
sobre esta cruz unha coroa. No segundo
tramo con ampla balconada estan as cam-
pds, e o terceiro con balcén mais reduci-
do, remata nun minarete con cupula sobre
a que se ergue unha cruz de ferro.

Paxina 6

Aos dous /ados da porta, atopamos duas
fornelas. A da dereita mostra a San Xoan
de Deus cos brazos cruzados sobre o pei-
to, sostendo e amosando unha pequena
cruz coa a imaxe de Xesus na man es-
querda,; a peaha esta decorada con unha
flor de lis. A da esquerda contén a imaxe
da Virxe do Socorro, coroada con aura, e
vestida co habito da orde, coa cruz de
Malta na estola a altura do peito. Luce
ademais cun colar de cadea do que colga
un aho; na man esquerda leva un cantaro
como simbolo da axuda que presta os ne-
cesitados. Sobre porta hai unha terceira
figura que sostén un lenzo ou pergamino.
No pincho da fachada preséntase un la-
brado escudo cunha ampla coroa circular
baleirada interiormente.

A influencia dos San Xoanistas na comar-
ca, e sobre todo en Beade, houbo de ser
grande, e asi o constata o feito de que no
escudo de concello, campe unha branca
cruz de Malta sobre fondo vermello.

Esta figuras escultdricas e estes templos
son, ademais, verdadeiros documentos
nos que podemos ler as pegadas doutros
tempo, revivir o paso doutros seres.

[Continuara]

pousado unha peana esta San Xose sostendo no brazo es-
L querdo o Neno no colo, que ten nas mans a bola orbital. Na
man dereita, San Xosé, ten a vara florida dos lirios. Na parte
posterior encontramos a San Xodn Bautista cuberto cunha pel
que a xeito de tunica, por atras, caelle ata o chan, nos brazos
| sostén un afio.

* Os mastros dos cruceiros dos ladréns son cilindricos lisos e o
' mesmo que o central, van reducindo o grosor ao subir.

O capitel corintio do cruceiro principal, ofrece unha fermosa e
fina labra, que se inicia con un colar torado, seguido dunha
| seccion troncocdnica, formada con dobres follas de acanto
| que abrazan as volutas sobre as que descansa un abaco ca-
‘drado coas esquinas romas e as caras concavas. Nas catro
caras do capitel a altura do dbaco, ten a cabeza dun querubin.

Os capiteis dos ladréns, son mais sinxelos, pero primorosamente labrados. Un abaco
idéntico o da cruz de Xesus, apoiado nunha coroa con catro volutas, unidas cada duas
por unha grilanda que penden en arco, con unha flor de oito petalos no centro da cur-
vatura.

A cruz central é latina cos madeiros cilindricos. No fronte, ten a Xesus
crucificado cos brazos paralelos os da cruz, as mans abertas amosan-
do os cravos, a cabeza con coroa de espifios, ladeada a dereita, e as
pernas lixeiramente dobradas co pé dereito sobre o esquerdo. Ten pa-
no pudico. E unha figura ben proporcionada que presenta detalles
anatomicos. Cartela de INRI.

No reverso da cruz esta a Virxe do Rosario coroada, e, con un longo
manto, na man dereita empufia un rosario, no brazo esquerdo ten no
colo 6 Neno que abraza un cruz. A peafa de Virxe esta decorada coa
cara dun anxo.

As cruces dos ladréns son latinas de seccion cilindrica de tronco espino-
so. Tanto Dimas como Xestas pende da cruz atados con cordas polos
brazos que estan paralelos cos da cruz e Dimas ten unha perna atada e
o outro pé cravado e, como bo ladrén, ten a cabeza volta mirando o ceo
e ao Redentor, que estd mais alto. Sobre os brazos da cruz aparecen
dous anxos que o agarran como querendo levalo ao Paraiso prometido.
Xestas na sua teima mira para o chan e ao lado contrario de Xesus. Aos
pés ten un ser do Averno, a xeito de dragén, que lle enlea as pernas co
rabo.

s Na parte frontal sobre a plataforma do baseamento, hai un altar, mesa
ou pousadoiro, que dos tres xeitos se pode interpretar, que
harmoniza cos pedestais nas molduras, rebaixes e formas sinuosas.Todo
o conxunto esta protexido por unha rexa de ferro.

Este calvario é, sen lugar a dubidas, o mais elaborado dos tres que temos

en Galicia. Destaca pola calidade da pedra e pola finura da labra, ademais
a composiciéon € moi rica: as figuras ben proporcionadas, soltas e separa-
das da cruz por importantes baleirados , presentan nos espidos un res-
pectable estudo anatomico e cun expresion no ricto das faces moi expre-
sivo. As partes ornamentais de molduras, volutas, flores e follas, estan
moi ben definidas e perfiladas. O mestre Manuel Gonzalez Perdiz deixou
nesta obra constancia perenne da sua mestria. [Continuara]

Por Manuel Aldao Portas

CALVARIO DE BUEU
- Dos tres calvarios galegos o de Bueu €
o Unico que non estd no asentamento
orixinal, houbo de percorrer un peque-
. no viacrucis ata chegar ao actual no
adro da igrexa parroquial.
~ Se imos na procura da orixe deste mo-
. numento, temos que retroceder catro-
B centos trinta anos, e encontrarnos coa
vella capela dos Santos Reis, de cuxo
eirado era un dos adobios, e volvemos
§ 2 atoparnos con D. Fernando de la Rua
R y Freire, abade de San Martifio de
Bueu, que xuntamente coa capela mandou erguer este calvario; e, se coa capela temos
a orixinalidade de ter a Unica de Espana a esta advocacion, co calvario regalanos o pri-
vilexio de posuir o primeiro existente en Galicia.
Co derrubamento da capela e a espoliacion das suas figu-
ras ornamentais, as do calvario comezaron un particular
viacrucis. O cruceiro central pasou a presidir o cemiterio
municipal, inaugurado en 1867. Aos ladréns, quizais non.
os consideraron merecentes de tal distincion, e en segun-
da estacién, foron arribados na horta dunha determinada -
casa da praia de Bueu, onde estiveron esquecidos ata 338
principios do s.XX. Nos anos vinte, D. José Maria Masso F
entra en negociacic’ms cos posuidores destas labras, co fin gRF
de mercarllas, para erguer un calvario no xardin da resi-
dencia da familia en Bueu. As negociacions de compra
prosperaron € 0S ladréns foron rescatados. O cruceiro
central que faltaba, por estar o orixinal, como quedou di- $&5
to, no cemiterio, encargoullo a un canteiro de Santa Maria §
de Xeve. Seguidamente reproduciron o calvario no novog
emprazamento, como podemos ver nas fotografias.

O 26 novembro de 1983, o Concello de Bueu celebra un pleno
extraordinario para acordar a clausura definitiva do cemiterio ve-
llo, que deixara de recibir enterramentos dende xaneiro de 1964.
| En ese pleno, o concelleiro José Ramén Dominguez Sobral, (Pin
Cabanillas), pide atencion para: "un crucero muy entranable del
que el propio Castelao habla en su obra "“As cruces de pedra na
Galiza”, esta inclinado con peligro de caer”, e reclama que pola
Corporaciéon se tomen medidas para evitar o derrubamento. As
medidas tomaronse, pero, ben " ...o espiritu demoledor que aca-
bé con las obras publicas de D. Fernando...”, como dicia D. Angel
Rama Lestén , cura parroco de Bueu, ben a mala sorte ou ambas
4 vez, o caso é que, ao pretender endereitalo, esnaquizaron 0O
jame® mastro en cinco cachos.

Para arranxar os danos producidos, levouse ao taller de Agustin Sanmartin Cervifio
e unha vez restaurado, xa non volve ao cemiterio; aproveitase a conxuntura, € colo-

case no emprazamento actual. Pre-
viamente prepararase unha plata- @&
forma que, a primeira vista, podia
parecer excesivamente alongada
para un soO cruceiro, maila que a
intencién era que nun futuro, pui-
dese acoller tamén os cruceiros dos
ladrons.

Na década dos anos noventa,
cando lle chegaron as sombras a
empresa MASSO, a familia de D.
José Maria, antes de que os terreos
do xardin, onde estaba chantado o
calvario, pasaran a mans dos acre-
dores, decidiron doar
0S cruceiros cos dous
ladrons a igrexa de San
' Martino de Bueu. Era
. parroco, naquelas da-
tas (18-1-2000), D.
Ramoén Beiro Fermoso
que agradecido acepta
- a doazén e autoriza o
asentamento no adro
da igrexa. Por enfermar
=% D. Ramén, non se pui-
do formalizar na nota-
iria, acto que se reali-
'zou o dous de maio do
dous mil dous, sendo parroco D. José Cos-
tas Iglesias.

De novo recorrese @ mestria do taller dos
Sanmartins para desmontalos, e seguida-
mente erguelos no adro da igrexa sobre a
plataforma dun chanzo que os agardaba
dende 1986. Os pedestais son cubicos, li-
sos, soamente o da cruz de Xesus ten no
fronte unha caveira cuns osos cruzados,
non se atopa neles ningunha intencién
decorativa, a razén de estar e arquitecto-
nica para equilibrio dos cruceiros.

Os mastros son cuadrangulares de tronco
espifioso, o de Xesus mais alto que os ou-
tros dous. Os capiteis son tronco coénicos,
con volutas pouco defininas nas esquinas,
o de Xesus e Dimas, como decoracion te-
nen face dun anxo en cada cara, o de Xes-
tas ten uns demos sacando a lingua, non
hai neles os alardes de arte que atopamos
nos capiteis corintios, son simples elemen-

| tos diferenciais entre o mastro e
& a cruz.

® As cruces son cuadrangulares do
. xeito latino, a central lixeira-
' mente mais grande, presenta a
XesUs crucificado con tres cra-
vos moi marcados, pé dereito
obre o esquerdo, e a cabeza
deitada no ombreiro dereito, non
- ten coroa de espifios e amosa
unha expresion doce cos ollos
pechados. Dimas e Xestas estan
os brazos atados a cruz con
"~ cordas e un cravo en cada pé.
Dimas, o bo ladrén, mi-
ra para Xesus, Xestas
mira o laco contrario.
Este calvario e o mais
sinxelo dos tres que te- =
mos en Galicia, pero tal
vez nesa sinxeleza radi-
ca o seu encanto, non
hai adobios nin outras
figuras que distraian a
atencion do drama do
Golgota; quizas 0 escul- e
tor sentia ao xeito de Gl
Leodn Felipe cando escri-
bia. :

Hazme una cruz sencilla, carpintero
sencilla,

Sin anadidos ni ornamentos

que se vean desnudos

los maderos [...]

que no haya un solo adorno

que distraiga este gesto.

.....................................................

O dia 19 de xaneiro do ano 2000 es-
pertamos contemplando un monumento
gue retomaba a importancia de ser un re-
ferente para Bueu, e Dimas e Xestas, des-
pois de mais de un século de afastamento,
volvense a atopar con Xesus, para seguir
a conversa.

